
KOMENTAR PRIJEDLOGA ZAKONA O ELEKTRONSKOM DOKUMENTU

Informaciono drustvo oznaCava skup pravila i postupaka koji odlikuju drustvo
zasnovano na znanju i S$irokoj upotrebi novih informaciono - komunikacionih
tehnologija, a uredivanje informacionog drustva je vazan dio uskladivanja pravnog
okvira Bosne i Hercegovine sa evropskim.

Zakon je u potpunosti harmoniziran sa zakonodavstvom Evropske unije, kao i
sa trenutno najboljom praksom u svijetu, a njegovo donoSenje je uskladeno sa
Direktivama Evropske unije po kojima Bosna i Hercegovina mora stvoriti sve
pretpostavke za elektronski pristup informacijama i elektronsko poslovanje. Naime,
tredicionalno poslovanje zasnovano je na korid¢enju papirnatih dokumenata u
prethodno utvrdenoj i opceprihvaéenoj komunikaciji izmedu ufesnika u procesu
poslovanja, a elektronsko poslovanje je ono u kojem se poslovne transakcije
prevashodno ostvaruju elektronskim putem. Generalno, radi se o kupovini i prodaiji
informacija, proizvoda i usluga putem racunarske mreze i podrsci za bilo koju vrstu
poslovnih transakcija putem digitalne infrastrukture. U konkretnom slucaju ovog
Zakona, transfer dokumentacije je samo jedan, uzi dio sve ukupnog elektronskog
poslovanja, poslovanja na duge staze, jer nije samo dovoljno primijeniti savremenu
tehnologiju, nego je potrebno napraviti i mnoge organizacijske promjene, te napraviti
novi model poslovanja.

ZnacCaj Zakona se prevashodno vezuje za stvaranje uslova za izjednaavanje
elektronskog oblika dokumenta sa pisanim oblikom, a u odvijanju pravnog prometa
izmedu fizikih i pravnih lica, izmedu tih lica i organa javnih vlasti, kao i izmedu
samih tih organa.

Svakako, znac¢aj ima i u tome Sto se njime stvaraju preduvjeti za uklju€ivanje
domacih subjekata u medunarodne organizacije i tokove.

Efekti Zakona prvenstveno se o¢ekuju u domenu javnog sektora. Imajuci u vidu
da vazecCe procesno zakonodavstvo po pravilu zahtijeva ili podrazumijeva pismeni
oblik isprave ili drugi materijalni oblik dokaznog sredstva, kao i da postojeéi
cjelokupan zakonski okvir ,ne ide na ruku® uvodenju informacijskih tehnologija, jedan
od cilieva, a i ocekivani efekti Zakona jesu omogucavanje upotrebe isprava
(dokumenata) u elektronskom obliku, sa jednakim dejstvom kao pismena, u
upravnom ili sudskom postupku, kao i u drugim oblicima rada organa javnih vlasti
(izdavanje javnih i drugih isprava, prijem zahtjeva, informacija, inicijativa i prijava i
sl.). Time se svakako otvara perspektiva znacajnih promjena u radu drzavnih organa
i konkretizaciji ideala elektronske uprave. Doci ¢e i do znacajne promjene odnosa
izmedu poSiljaoca i primaoca elektronskih dokumenata, do povec¢anja brzine u svim
segmentima, do smanjenja transakcijskih tro8kova, a udaljenost kao bitan faktor u
dosadasnjem poslovanju postaje ,stvar zaborava“. Komunikacija je sada 24 sata
dnevno, sedam dana u nedjelji, jedna od bitnih buducih tendencija je otvorenost ka



novim tehnologijama. Nije bez znacCaja ni cCinjenica da se pojaCava princip
interdisciplinarnosti, jer primjena Zakona zahtijeva znanja iz razliCitih oblasti, od
poznavanja brojnih propisa koji su u direktnoj ili neposrednoj vezi sa njegovim
odredbama, do menadzZmenta, informacionih tehnologija i tako dalje.

Donosenjem ovog Zakona precizno je uredeno pravo federalnih i kantonalnih
organa uprave i federalnih i kantonalnih upravnih organizacija, te organa lokalne
samouprave, privrednih drustava, ustanova i drugih pravnih i fiziCkih lica na
upotrebu elektronskog dokumenta u poslovnim radnjama i djelatnostima, te u
postupcima koji se vode pred nadleznim organima u upravnom postupku u kojima se
elektronska oprema i programi mogu primjenjivati u izradi, preno$enju, prijemu i
C¢uvanju informacija u elektronskom obliku, pravna valjanost elektronskog
dokumenta, te upotreba i promet elektronskog dokumenta.

No, najednostavnije kazano, ovim Zakonom ustanovljen je pravni osnov za
mogucnost dostavljanja zahtjeva stranaka elektronskim putem, pruzanje usluga
uprave, odnosno znacajno je olak$ana i ubrzana komunikacija stranaka i drzavnih
organa i slicno. Tako se u ovom momentu Cini da ¢e ,tortura Saltera“ kojoj su
korisnici usluga javnog sektora pre€esto izlozeni biti zna¢ajno smanjena.

Zakon prije svega ima za cilj da organi uprave, organi lokalne samouprave,
privredna drustva, ustanove i druga pravna i fiziCka lica svojom slobodno izrazenom
voljom prihvate upotrebu i promet elektronskog dokumenta za svoje potrebe, kao i
za potrebe poslovnih odnosa i drugih odnosa sa drugima.

Jedna od osnovnih teZniji bila je da organi uprave i druga pravnai fiziCka lica
koja su prihvatili upotrebu i promet elektronskog dokumenta ne mogu odbiti
elektronski dokument samo zbog toga $to je sacinjen, koridten i stavljen u promet u
elektronskom obliku.

Vjerovatno najvecu novinu predstavljaju, a pogotovo u prvo vrijeme primjene
Zakona predstavljace pojedini izrazi i njihovo zakonsko znacenje, kao $to su na
primjer:

e elektronski dokument, utvrden kao jednoobrazno povezan cjelovit skup
podataka koji su elektronski oblikovani (izradeni pomocu raCunara i drugih
elektronskih uredaja), poslani, primljeni ili sacuvani na elektronskom,
magnetnom, opti€¢kom ili drugom mediju, i koji sadrzi osobine kojima se
utvrduje autor, vjerodostojnost sadrzaja, te dokazuje vrijeme kada je
dokument sacinjen. Sadrzaj elektronskog dokumenta uklju€uje sve oblike
pisanog teksta, podatke, slike, crteze, karte, ton, muziku i govor;

e dokumentaciona osobina, odnosno obavezni skup podataka, poput
elektronskog potpisa, vremena izrade, naziva autora i drugih, koji se ugraduju
u elektronski dokument radi zadrZavanja vjerodostojnosti, cjelovitosti i
valjanosti kroz period utvrden zakonom i drugim propisima;

e elektronski potpis , kao skup podataka u elektronskom obliku koji su
pridruzeni ili su logi¢ki povezani sa drugim podacima u elektronskom obliku i



koji sluze za identifikaciju potpisnika i autenti€nost potpisanog elektronskog
dokumenta;

e autor, kao organi uprave, organi lokalne samouprave, privredna drustva,
ustanove i druga pravna i fiziCka lica koja primjenom elektronskih sredstava
(uredaji i programi) izraduju, oblikuju i potpisuju elektronski dokument
kvalificiranim elektronskim potpisom;

e posiljalac, tj. organi uprave, organi lokalne samouprave, privredna drustva,
ustanove i druga pravna i fizicka lica koja Salju ili u ime kojih se primaocu Salje
elektronski dokument, ne uklju€ujuci informacionog posrednika;

e primalac, tj. organi uprave, organi lokalne samouprave, privredna drustva,
ustanove i druga pravna i fizicka lica kojima je upucen elektronski dokument,
ne uklju€ujuci informacionog posrednika;

e dokumentacioni ciklus oznaCava promet elektronskog dokumenta od izrade
do arhiviranja, ukljuCuju¢i radnje izrade, slanja, primanja i Cuvanja sa
postupcima uno$enja i ovjere podataka kojima se potvrduje autor, poSiljalac,
primalac, vrileme slanja i vrijeme prijema, vjerodostojnost i cjelovitost
elektronskog dokumenta;

o elektronska arhiva, kao skup elektronskih dokumenata uredenih u
dokumentacione cjeline u skladu sa zakonom i drugim propisima kojima se
posebno ureduje ova oblast, te nadlezni organi u upravnhom postupku, kao
organi uprave, organi jedinica lokalne samouprave, pravna i fizicka lica sa
javnim ovlastenjima na koja su prenesena javna ovlasc¢enja i drugo.

Ovaj propis predstavlja joS jedan u nizu koji €ine pravni okvir elektronskog
poslovanja u Bosni i Hercegovini, pored ranije usvojenog Zakona o elektronskom
potpisu (,Sl. Glasnik BiH*, broj 91/06), Zakona o elektronskom i pravhom poslovnom
prometu (,Sl. glasnik BiH*, broj 88/07), Zakona o elektronskom potpisu Republike
Srpske, zatim Pravilnika o nacinu pristupa evidencijama i razmjeni podataka
(,Sluzbeni glasnik BiH* broj 35/09) i tako dalje. Njegovim donoSenjem lista zakona
koji u svom nazivu imaju termin“elektronski“ je skracena, a uvjeti za funkcionisanje
informacionog drustva u Bosni i Hercegovini su upotpunjeni, prije svega iz razloga
jer se radi o jednom sistemskom zakonu.

Praksa posebnog uredivanja pojedinih dijelova unutar oblasti elektronskog
poslovanja nije posljedica neke posebne zakonodavne politike, ve¢ realnih prilika i
okolnosti, a sli¢na situacija se mozZe uociti i u regionalnom okruzenju (Hrvatska,
Srbija i Crna Gora, takode imaju posebne zakone o elektronskoj trgovini, dokumentu,
odnosno potpisu).

U uslovima ubrzanog razvoja informacionih sistema i tehnickih rieSenja koja
omogucavaju intenzivnu i interaktivnu komunikaciju elektronskim putem, u kojoj se
prenosi velika koli¢ina podataka razliCitog sadrzaja, razliCitog digitalnog oblika,
pravno uredivanje elektronskog dokumenta u domac¢em zakonodavstvu predstavlja
nuznost, koja iako zna€ajno zakasnila u odnosu na stvarnost koja se tim propisom
pravno uobli€ava, omoguc¢ava znacajan iskorak u razvoju informacionog drustva kod
nas. lako se Cini dio cjeline koja se naziva elektronsko poslovanje, efekti Zakona i



pojedinih rieSenja koja sadrzi, naroCito ¢e se ogledati u razvoju elektronske uprave
(e-government), imajuc¢i u vidu da je pravno odredenje dokumenta (isprave) u
elektronskom obliku nedostajalo kako bi se stvorili uslovi za ukljuCivanje pojedinih
oblika elektronske komunikacije (elektronska posta, on-line procedure i sl.) u rad
javnog sektora, a posebno u sklopu dokaznog postupka koji se odvija pred tim
organima u sudskim i upravnim stvarima.

Ovim Zakonom se propisuju uvjeti pod kojima elektronski dokument postaje
pravno relevantno sredstvo za saopStavanje i prenos odredenog sadrzaja u pravhom
saobracaju, odnosno stupa na mjesto pismena (javnih ili privatnih isprava,
podnesaka i sl.) koja su do sada bila nuzna za preduzimanje takvih radnji. Imajuéi u
vidu navedena svojstva komunikacije elektronskim putem, kao i svojstva u pogledu
multimedijalnog sadrzaja i koliCine podataka koji se prenose istim putem, koja su
neuporediva po efikasnosti, kapacitetu i moguénostima u odnosu na pismene oblike,
mozZe se reCi da se na ovaj nacin Cini prvi korak u informatizaciji i transformaciji
postojecih upravnih, sudskih i drugih postupaka i nacina organizacije i rada drzavnih
organa i drugih nosilaca javnih ovlasc¢enja, i uopcée, prelazak sa ,papirnog“ na
y,digitalni“ pravni saobracaj.

Elektronski dokument, od pojma pa dalje razraden je u poglavlju Il Zakona, u
kojem je, dakle po prvi put u domace pozitivno zakonodavstvo uvedena ova vrsta
dokumenta, kao posebnog oblika akta ili isprave u pravhom saobracéaju, izmedu
pravih i fizi€kih lica, ali i u njihovom pravnom saobracaju sa organima vlasti i izmedu
organa vlasti. Iz ovog poglavlja da se izvuéi zakljuCak i da je elektronski dokument
skup podataka sastavljen od slova, brojeva, simbola, grafiCkih, zvuc€nih i video
zapisa sadrzanih u podnesku, pismenu, rjeSenju, ispravi ili bilo kom drugom aktu koji
saCine pravna i fizicka lica ili organi vlasti radi koriStenja u pravnom prometu ili
upravnom, sudskom ili drugom postupku pred organima vlasti, ako je elektronski
izraden, digitalizovan, poslat, primljen, sacuvan ili arhiviran na elektronskom,
magnetnom, optickom ili drugom mediju. | naprijed navedeno, odnosno rijeci
»,drugom mediju“, a u Zakonu samo rije¢ ,medij* daju moguénost prilagodavanja svih
brzom razvoju informacionih tehnologija.

U naprijed navedenom poglavlju Il Zakona utvrdena je i grada elektronskog
dokumenta, koji se sastoji obavezno od opsteg dijela (koji €ini sadrzaj — informacije u
elektronskom obliku dokumenta, ukljuujuci i naslov primaoca, ako je elektronski
dokument namijenjen slanju konkretno odredenom primaocu) i posebnog djela (koji
Cine jedan ili vise ugradenih elektronskih potpisa i podaci o vremenu nastajanja i
zavrSetka izrade elektronskog dokumenta, kao i druge dokumentacijske osobine
nastale prilikom njegove izrade).

Za elektronski dokumenat izuzetno je vazno pitanje originalnosti, a Sto je u
Zakonu prije svega utvrdeno kroz ¢lan 16., odnosno kroz odredbe koje se odnose na
prijem dokumenta i potvrdu o prijemu koju poSiljalac prima od primaoca.



U pogledu punopravnosti i pravne, odnosno dokazne snage elektronskog
dokumenta, a kao $to je i naprijed naglaseno, Zakonom je apsolutno i izri€ito
iskljuena mogucnost njenog osporavanja samo zbog elektronskog oblika.

Zakonom je dobro uredena upotreba elektronskog dokumenta, a prije svega kroz
odredbu da se ne moZe ni jednoj strani koja je u poslovima razmjene elektronskog
dokumenta ograniavati poslovanje, ili je dovoditi u neravnopravan poloZzaj.

Takoder, po Zakonu, u radnjama pri upotrebi i prometu elektronskog dokumenta
moze se Koristiti bilo koja dostupna i upotrebljiva informacijska - komunikacijska
tehnologija, zatim informacioni mehanizam koji se primjenjuje u radnjama sa
elektronskim dokumentom mora imati odgovarajucu zastitu licnih podataka u skladu
sa odredbama zakona i drugih propisa koji ureduju zastitu licnih podataka, a za svaki
elektronski dokument u svim radnjama sa elektronskim dokumentom obavezno treba
da postoji mogucnost provjere njene vjerodostojnosti, izvornosti i nepromjenljivosti.

Elektronski dokumenti u radnjama njihove izrade, koje €ine osnov za radnje koje
su u vezi sa njihovim slanjem i Cuvanjem, potpisuju se elektronskim potpisom autora
elektronskog dokumenta ili lica koje je autor za to ovlastio.

Elektronski dokument smatra se poslanim kada je li€no poslan od poSiljaoca, ili
poslan od lica koje je poSiljalac ovlastio za radnje slanja, ili otpremljen od
informacionog mehanizma posiljaoca, odnosno informacionog mehanizma lica koje
je posiljalac ovlastio za te poslove, dok se po Zakonu smatra se primljenim kada je
licno primljen od primaoca, ili primljen od lica koje je primalac ovlastio za radnje
prijema, ili primljen od informacionog mehanizma primaoca, odnosno informacionog
mehanizma lica koje je primalac ovlastio za te poslove.

Vrijeme prijema elektronskog dokumenta, kao veoma znacajno, je vrileme kada je
elektronski dokument u$ao u informacioni mehanizam primaoca, ili informacioni
mehanizam lica koje radi po ovlasti primaoca. Vrijeme prijema elektronskog
dokumenta (kao i otpreme) upisuje se u posebni dio grade elektronskog dokumenta.
Nije dopusteno mijenjanje stvarnog vremena prijema i otpreme.

Sama upotreba elektronskog dokumenta po Zakonu se smatra valjanom ako su
ispunjeni uslovi da elektronski dokument sadrzi podatke o autoru, poSiljaocu i
primaocu, podatke o vremenu slanja i prijema, da elektronski dokument kroz cijeli
dokumentacioni ciklus sadrzi isti unutradnji i vanjski obrazac koji je oblikovan pri
njegovoj izradi i koji mora ostati nepromijenjen kroz bilo koje radnje u postupcima
njegovog slanja i upotrebe, te da je u bilo kojem trenutku dostupan i €itljiv ovlastenim
fiziCkim i pravnim licima.

U Zakonu, izmedu ostalog utvrdeno je da se elektronski dokument smatra
primljenim kada je li€no primljen od primaoca, ili primljen od lica koje je primalac
ovlastio za radnje prijema, ili primljen od informacionog mehanizma primaoca,
odnosno informacionog mehanizma lica koje je primalac ovlastio za te poslove. U



sluCajevima kada se trazi potvrda prijema elektronskog dokumenta, primalac mora
potvrditi prijem u roku utvrdenim prethodnim zahtjevom poSiljaoca o obavijesti
priiema. Dalje, potvrdu prijema primalac mora izvrSiti propisanom radnjom kojom u
materijalnom obliku potvrduje prijem elektronskog dokumenta, ukljuujuéi i
automatske mehanizme potvrdivanja prijema.

Ako u vremenu odredenom od poSiljaoca nije primljena potvrda prijema poslanog
elektronskog dokumenta, posSiljalac je duZzan da obavijesti primaoca da nije primio
potvrdu prijema poslanog elektronskog dokumenta. Ako ni po isteku utvrdenog
vremena poSiljalac ne primi od primaoca potvrdu o prijemu poslanog elektronskog
dokumenta, smatra se da takav elektronski dokument nije poslan.

Nakon $to posiljalac od primaoca poslanog elektronskog dokumenta primi
potvrdu o prijemu, takav se elektronski dokument smatra primljen od primaoca.

Primalac u sadrzaj potvrde o prijemu elektronskog dokumenta unosi i obavijesti o
uskladenosti primljenog elektronskog dokumenta sa tehniCkim zahtjevima koje su
poSiljalac i primalac sporazumno prihvatili.

Ipak je znaCajno napomenuti da se zakonske odredbe odnose se iskljucivo na
radnje slanja i prijema elektronskog dokumenta i ne ureduju sadrzaj i druge okolnosti
nastale slanjem i prijemom elektronskog dokumenta.

Za vrijeme otpreme elektronskog dokumenta Zakon je utvrdio vrijeme za koje je
elektronski dokument izasao iz informacionog mehanizma posiljaoca, te usao u
informacioni mehanizam koji nije pod kontrolom poSiljaoca, ili lica koje radi po ovlasti
poSiliaoca, a za vrijeme prijema elektronskog dokumenta vrijeme kada je
elektronski dokument u$ao u informacioni mehanizam primaoca, ili informacioni
mehanizam lica koje radi po ovlasti primaoca. Vrijeme prijema i otpreme upisuje se u
posebni dio grade elektronskog dokumenta.

Za sluCajeve kada se trazi potvrda prijema elektronskog dokumenta, vrijeme
prijema je vrijeme kada je primalac poslao potvrdu prijema elektronskog dokumenta.

U ¢lanu 20. Zakona je, izmedu ostalog, utvrdeno da se ,pravila, uslovi i specifi€nosti
arhiviranja“ elektronskog dokumenta ureduju zakonima i drugim propisima. Naime,
organi vlasti i pravna i fiziCka lica duzni su i danas da €uvaju i arhiviraju dokumenta u
informacionom sistemu ili na odgovaraju¢im medijima prema propisima koji ureduju
arhivsku gradu, elektronski potpis i kancelarijsko poslovanje.

Zakonom je propisano da se elektronski dokument ¢uva izvorno u informacionom
mehanizmu ili na medijima koji omogucavaju trajnost elektronskog dokumenta za
utvrdeno vrijeme Cuvanja i €ine elektronsku arhivu.

A elektronska arhiva po Zakonu mora osigurati: da se elektronski dokument ¢uva
u obliku u kojem je izraden, poslan, primljen i pohranjen i koji materijalno ne mijenja
informaciju, odnosno sadrzaj isprava; da je elektronski dokument u Citljivom obliku za



cijelo vrijeme €uvanja dostupan licima koja imaju pravo pristupa tim dokumentima;
da se Cuvaju podaci o elektronskim potpisima kojima su elektronski dokumenti
potpisani, kao i podaci za ovjeravanje tih elektronskih potpisa; da je elektronski
dokument arhiviran u takvom obliku i pomocu takve tehnologije i postupaka koji uz
ugradene elektronske potpise pruzaju razumnu garanciju za njihovu vjerodostojnost i
cjelovitost za cijelo vrijeme Cuvanja; da je za svaki elektronski dokument mogucée
vjerodostojno utvrditi porijeklo, autora, vrijeme, nacin i oblik u kojem je primljen u
arhivu na Cuvanje; da je elektronski dokument arhiviran u takvom obliku i pomocu
takve tehnologije i postupaka koji pruzaju razumnu garanciju da ne mogu biti
mijenjanje i da se ne mogu neovlasteno brisati; da postupci odrZzavanja i zamjene
medija za arhiviranje elektronskog dokumenta ne naruSavaju cjelovitost i
nepovredivost elektronskog dokumenta, te da se elektronski dokument moze sigurno
i pouzdano Cuvati u rokovima utvrdenim zakonom ili drugim propisima kojima se
ureduju obaveze €uvanja odgovarajuc¢ih dokumenata na papiru.

lako se u Zakonu ne nalaze posebne odredbe koje bi se odnosile na utvrdivanje
originalnosti elektronskog dokumenta, mozZe se kazati da se to pitanje rjeSava
odredbama c¢lana 16., a koje propisuju prijem elektronskog dokumenta. Neki zakoni
iz iste oblasti zemalja u okruZenju kao nacin utvrdivanja originalnosti za elektronske
dokumente Zakon uvode tzv. ,vremenski zig“ (to je zvani¢no vrijeme pridruzeno
elektronskom dokumentu ili grupi elektronskih dokumenata, kojim se potvrduje
sadrzaj elektronskog dokumenta u to vrijeme. lzdava¢ vremenskog ziga ga formira
po zahtjevu stranke, a vremenski zig sadrzi odredene podatke kao identifikator,
serijski broj, vrijeme formiranja vremenskog ziga i drugo).

Zakon utvrduje i da je elektronski dokument u Cijem se sastavu nalaze podaci koji
se smatraju tajpom, predmet posebnog postupanja u skladu sa zakonima i drugim
propisima kojima se ureduje postupanje sa tajnim podacima, te da su organi uprave,
organi lokalne samouprave, privredna drustva, ustanove i druga pravna i fiziCka lica
duZna da pri upotrebi i prometu elektronskog dokumenta postupaju na nacin koji
osigurava fizicku i tehni¢ku zastitu takvih isprava. Takoder, organi uprave i pravna i
fizicka lica koja direktno razmjenjuju elektronski dokument sa ograniCenom
upotrebom sadrzZaja, te informacioni posrednici kada sprovode radnje sa takvim
dokumentima duzni su da osiguraju organizacijske postupke i tehniCku opremu
kojima se §titi pristup sadrzajima tim dokumentima, kao i njihova fizicka zastita.

Nadzor nad primjenom ovog Zakona je u djelokrugu Federalnog ministarstva
pravde, a kroz tri ¢lana (25. -27.) uredene su kaznene odredbe za krSenje zakonskih
odredbi. Naime, utvrdeno je ukupno 10 prekrSaja kojima nov€anim kaznama od
1000,00 do 15.000,00 KM mogu biti kaznjeni pravno, odgovorno lice u pravnom licu,
ili fiziCko lice.

Provodenje Zakona, sasvim izvjesno, zahtijevat ¢e odredena financijska sredstva,
a koja ¢e u pojedinim sredinama vjerovatno biti i iznad njihovih trenutnih mogucnosti.
Uz pretpostavku da su potrebna elektronska sredstva i oprema, kao i komunikacijski



kanali u Federaciji Bosne i Hercegovine uglavhom na dovoljno visokom nivou,
sigurno je da medu pravnim i fizickim licima ima onih koji je jo$ uvijek nisu osigurali.
Naime, morat ¢e se osigurati kod svih ucCesnika odredena informacijska i
komunikacijska infrastruktura, neophodno je posjedovanje opisanih poslovnih
procesa, koji ¢e uz ostalo sadrzavati upravljanje (slanje i prijem) elektronskim
dokumentima na razli¢itim hijerarhijskim nivoima odlucivanja.

Svakako da Ce i osiguranje, a posebno obuka jednog broja kadrova zahtijevati
novCana sredstva, kao i sama €injenica da se radi o slozenom poslu koji zahtijeva
angazovanje struc¢njaka razlicitih profila.

PRILOZI:

1. Prijedlog Zakona o elektronskom dokumentu
2. Model dokumenti:

a. Procedura kreiranja, potpisivanja, slanja, prijema i provjere digitalnih
dokumenata
Procedura podnosenja zahtjeva i odobrenja digitalnog potpisa
Odluka o elektronskom poslovanju u internoj i eksternoj komunikaciji
Pravilnik o elektronskom poslovanju
Prijedlozi i sugestije

